
DAN AK JANSIV KI AN SANTE 

Li enpòtan pou w pran swen bouch, dan ak jansiv pitit ou a. Yon bouch ak dan ki an sante 
ede pitit ou a lè l ap pale, manje, li ede l genyen konfyans nan tèt li epi li ede sante jeneral li. 
Dan fè mal ka lakoz li difisil pou yon timoun rete atantif epi aprann lekòl. Gwo kavite ak 
enfeksyon nan dan ka lakoz maladi ki danjere. 

Kisa kari dantè ye? 

Kari dantè se rezilta prezans jèm ki nan bouch ou k ap manje yon dan. Sa ka lakoz yon 
twou nan dan an, ki rele kavite dantè. 

Kari ak kavite dantè ka fòme si yon timoun: 

• Manje twòp bagay dous oswa manje ki kole 
• Bwè twòp soda oswa ji  
• Pa brose dan l 
• Pa fè netwayaj regilye kay dantis 

Kari dantè se maladi timoun fè ki pi komen Ozetazini. Doulè li lakoz la ka fè li difisil pou pitit ou 
a aprann ak rete fokis nan lekòl. Pitit ou a ka gen difikilte pou li manje e li ka pèdi dan pandan l 
ap grandi. 

Siy ak Sentom yo 

Yon timoun ta dwe ale kay dantis de fwa pa ane. Dantis la pral egzamine dan yo, jansiv yo 
ak bouch pitit ou a pou li verifye si gen siy kari dantè oswa kavite. Yon dantis ka rekòmande tou 
yon radyografi pou verifye si gen lòt pwoblèm. 

Si dantis la remake yon kavite, yo ka repare l gras ak ranplisaj. Yon ranplisaj ede repare dan ki 
andomaje yo pou yo retounen jwenn fonksyon ak fòm nòmal yo. Ranplisaj la anpeche kavite a 
tounen oswa vin pi mal. 

Kisa ou ka fè? 

Asire w pitit ou a bwose dan l pandan de minit de fwa pa jou ak pat dantifris. Yon timoun 
dwe itilize fil dantè yon fwa pa jou. 

Si pitit ou a di dan li ap fè l mal, ou dwe ale kay yon dantis pi vit ke posib. 

